
Заманауи білім беру жүйесі дамуының жетекші тенденцияларының бірі - математика негіздерін меңгеруді және қолдануды жеңілдететін қолданбалы программаларды, компьютерлік математикалық программаларды (КМП) тиімді пайдалану арқылы инновациялық технологияларды жүзеге асыратын қабілетті мамандар дайындау болып табылады.
Қазақстан Республикасының Президенті Н.Назарбаев «Төртінші өнеркәсіптік революция жағдайындағы дамудың жаңа мүмкіндіктері» атты Қазақстан халқына Жолдауында «Білім беру жүйесін, коммуникация мен стандарттау салаларынжаңа индустрияландыру талаптарына бейімдеу қажет»-деп атап көрсеткен [1].Ал индустрияландыру талаптарына бейімдеу үшін білім жүйесін де цифрландыру қажет. Өйткені, цифрлық технологиялардың оқу жүйесінің даму болашағына әсер ететіндігі сөзсіз. Педагогикалық білімнің заманауи стратегиясы белгілі бір мөлшерде қоғам талаптарынан алда жүру үшін оқу процесінде компьютерлік технологияларды қолдануқажет.
Қазіргі заман талабына сай білім беру саласындағы мамандар жаңа педагогикалық және инновациялықтехнологияларды меңгеруі шарт. Осыған орай,жаңа ақпараттықтехнологиялардың, атап айтқанда КМП-лардың көмегімен жасалынғанэлектрондық материалдарды тауып, өзгертіп, жасап, өз жұмыстарына пайдалана алатын мамандарды дайындаудың жаңа концепциясын қалыптастыру мәселесі айқындала түскендей. Қазіргі заман талабына сай білім алу үшін жаңа материалды оқу барысында, сонымен қатар есептерді шешуде, практикалық жұмыстар мен жаттығуларды орындаудаКМП-ларды қолданудың жүйелі тәсілі қажет. Білім берудің қазіргі кезеңіндематематиканы оқыту процесінде жаңа ақпараттық технологияларды пайдалану үшін әдістемелік өңдемелер әзірлеу қажеттілігі туындап отыр.
Бүгінгі күні оқушыларға білім беруді жеделдететін және жеңілдететін, білімді игеру процесін белсендендіретін, оқу материалымен өздігінен жұмыс істеу тәсілдеріне үйрететін, педагог еңбегініңжәне оқу еңбегініңөнімділігін арттыратыноқу әдістері қажет.Мұндай оқу әдістерінКМП-ды қолдану негізінде жүзеге асыруға болады.
Егер оқу процесіне КМП-ларғылыми негізделіп қосылса және КМП көмегімен оқытудың технологиясы мен әдістемесі жасалса, онда болашақ мамандардың ақпараттық технологиялық дайындығын жетілдіруде КМП-дың әсер ететіндігісөзсіз.
Компьютерлік оқыту технологиясыпрограммалық өнімдерді жобалаудыңәдістемелік негіздемесі ретінде қызмет етеді, өз кезегінде ол компьютерлік оқытудың мазмұнына байланысты өзгереді. Немесе программалық өнімдерді жобалау процесінің өзі оларды пайдалану әдістемесі мен технологиясына белгілі бір жаңа талаптар туғызады. Жоғарыда көрсетілгенмәселелерді шешу студенттің ақпараттық-техникалық дайындығын, оқытушы мен оқушының арасындағы өзара әрекетін, білім беру қызметінің құрылымын, оқуда жеке компьютерді пайдаланудың жинақталған тәжірибелерін талдамайшешу мүмкінеместігін көрсетеді.
Математиканы оқытуда да КМП-ды қолданудың жалпы тенденциясы өз орнын табуда. Егер гуманитарлық бағытта оқитын студенттер бұл пәнді қиынырақ қабылдаса, ал математика мамандығында оқитын студенттерге ол аса қиындық туғыза қоймайды. Өйткені, математика пәнін оқытуда графика, диаграмма, формула, өрнек және т.б. қолданылады. Сондықтан, математика электронды көрнекіліктің артықшылығын толық пайдалануға болатын курс болып табылады[2].
КМП-лардың құндылығы және сапасы оларды дайындау барысында қойылатынпсихологиялық-педагогикалық талаптар комплексі қаншалықты толық назарға алғандығына байланысты.Психологиялық-педагогикалық әдебиеттер талдауы мен оқыту тәжірибесі көрсеткендейжаңа компьютерлік технологиялардың жоғары оқу орындарының оқу процесіне енгізілуіпедагогикалық еңбек тиімділігін көтеретін, студенттердітанымдылыққа ынталандыратын әдіснамалықтәсілдердің аясын кеңейтуге мүмкіндік береді.Атап айтсақ, графика, дыбыс, видео, мультимедиа, гипертекст элементтері бар көрнекі компьютерлік оқыту құралын жасауға мүмкіндік пайда болады. Осындайоқыту құралдарынаMathCAD, MatLab, GeoGebra, Mathematica, Maple, AutoCAD, CorelDraw, Derive, MS Excel, Lisp және т.б. программалары жатады.Студенттерді компьютерлік математикалық жүйелер негізіндегі дәл осындай программалық өнімдерді пайдалануға үйрету олардың кәсіби дайындығының артуына әсерін тигізеді.
Жоғарыда аталған программалардың сапасы мен әмбебаптылығы оларды әртүрлі салаларда кеңінен қолданылуына әкелді. Мысалы, MathCAD бағдарламалар пакеті кең көлемдегі математикалық есептерді шешуге арналған.Оның басты артықшылығыесеп шарттарының жазылу формасын қарапайым түрде қабылдау және оларды математикалық ережелер мен белгілеулерді пайдалану арқылы шешу мүмкіндігі болып табылады.MathCAD пакеті негізінде әртүрлі қолданбалы және оқыту материалдарын жасауға болады [3, Б.24-25]. 
КМП-мен жұмыс істеу программалау тілдерін білуді талап етпейді. Қолданбалы программалардың маңызды ерекшеліктерінің бірі – қолданушыға арнайы функциялардың алуан түрлі жиынтығын ұсынуында. КМП-дың арнайы мүмкіндіктерін кең пайдалану уақыт шығынын талап етеді және де оқу уақытының тапшылық жағдайында қосымша мәселелер туғызады.Сондықтан оларды аудиториялық сабақтарда пайдалану үшін оқу тапсырмаларының, есепті шешудің моделін алдын-ала дайындап алған жөн.
Сонымен қатар, оқушыларға динамикалық геометрия пакеттерін қолдану арқылы геометрия әлемінің қуатын, әсемдігін, қатаңдығын көруіне, фигуралар жасауына және оларды әртүрлі манипуляциялардың көмегімен зерттеуіне болады.Суреттердің анықтығы мен айқындығы математиканы оқыту процесін әсерлі етеді және оқушының пәнге деген қызығушылығын арттырады. Математика сабақтарында сурет салу программасы сияқты программалық өнімді пайдалану ұсынылады. Оқушылар геометриялық объектілерді қолданып, өздерінің сурет-сызбаларын жасауына болады. Алдын ала функция мәндерінің кестесін құру арқылы әртүрлі функциялардың сызбасын сызу КМП-ды қолданудың тағы бір саласы болып табылады.
КМП-ды оқу процесінде пайдалану барысында білім берудіңтөмендегі әдістемелік және педагогикалық аспектілерін ескерген жөн:
· ғылымилығы;
· мазмұнының әдістемелік мақсаттарға сәйкестігі;
· жүйелілігімен дәйектілігі;
· жекелендіруге қатысты мақсатқа қарай кезең-кезеңмен ілгерілеу мүмкіндігі;
· қолданушының белсенді қызметін қамтамасыз ету;
· қолданушының КМП-менсұхбатының болуы;
· білім беру қызметініңбарысын қадағалау.
Оқу процесінде компьютерді тиімді пайдалану үшін бірқатар психологиялық-педагогикалық факторларды ескеру керек.Оларды ескермесек, математикаға тән пән логикасы білім алушының санасына енбейді.
КМП-ға негізделген математиканы оқыту әдістемесін жасау кезінде ескерілетінкелесі психологиялық-педагогикалық аспектілерді көрсетуге болады:
· психологиялық ерекшеліктері;
· ақпараттық қоғамда болашақ мамандардың кәсібиленуі;
· болашақ мамандардыңақпараттық мәдениеті менкомпьютерлік сауаттылығыныңерешеліктері;
· әдіснамалық-педагогикалық ерешеліктері;
· компьютерлік оқудың мәселесін оның табиғатын, заңдылығын, оқыту процесін ескергенде ғана шешу мүмкін[4].
Студенттерді КМП арқылы оқытудың тиімділігіең алдымен олардың санасының психологиялық көрсеткіштерініңтолықтығына және жеке тұлғасына байланысты.Ал компьютерлік қызметтің тиімділігіесте сақтаудың,зейіннің,ойлаудың даму ерекшеліктерін ескеруге байланысты деп есептейміз.


Әдебиеттер:
1. ҚР Президенті Н.Назарбаевтың Қазақстан халқына Жолдауы, Астана, 2018 ж.
2. Гутгарц Р. Д., Чебышева Б. П. Компьютерная технология обучения // Информатика и образование. - 2000.-No5.- С. 19-26. 
3. Очков В.Ф., MathCAD 14 для студентов и инженеров // БХВ-Петербург. – 2009.-С. 23-25.
4. Акманов 3. А., Королёва В. В. Особенности использования информационных технологий в непрерывном математическом образовании // ИТО 2003. 

Ғылыми жетекші:
Педагогика ғылымдарының кандидаты, Халықаралық ақпараттандыру академиясының корреспондент мүшесі, ақпараттық технологиялар кафедрасының қауымдастырылған профессоры м.а.
Алдабергенова Айгуль Оналбековна. 

1
